
I. Организациски развој 

Здружението на граѓани ИНСТИТУТ ЗА МЕДИУМИ И АНАЛИТИКА ИМА Скопје (во 
понатамошниот текст ИМА) е невладино и непартиско здружение на граѓани, основано во 2022 
година. ИМА се залага за унапредување на демократијата и владеењето на правото, унапредување 
на човековите права во јавните комуникации, развој на критичкото мислење и дебатирање во 
медиумите, промовирање на медиумска писменост и етичко новинарство, намалување на штетите 
од говорот на омраза, дискриминаторскиот говор и  дезинформациите во медиумите, 
промовирање на културен плурализам во медиумите и општеството, и подобрување на 
професионалните стандарди во медиумскиот мониторинг и анализата на медиумите. 

Основачкото собрание на ИМА се одржа на 21.04.2022 година во Скопје. На 12.05.2022 
година, организацијата беше официјално регистрирана во Централниот регистар на Република 
Северна Македонија. По основањето и регистрацијата на организацијата, ИМА пристапи кон 
спроведување на активности насочени кон етаблирање на организацијата и нејзин развој.  

Овие активности продолжија и во 2023 година, и вклучуваа развивање на проекти и 
аплицирање на конкурси за доделување на грантови, развој на медиумските платформи на ИМА, 
воспоставување на соработка со автори, експерти и интензивна медиумска продукција на авторски 
текстови, медиумски анализи, извештаи и публикации, воспоставување на контакти и соработка со 
државни институции, медиуми и организации кои работат во сферата во којашто работи ИМА, 
организација на јавни настани како и учество на јавни настани на други ентитети кои се поврзани со 
работата и мисијата на ИМА.  

По започнувањето со имплементација на иницијалните проекти од 2022 година, ИМА и во 2023 
година продолжи да соработува неколку донатори и партнери на спроведување на тековните 
проекти, но и на развој и имплементација на нови проекти, чија успешна реализација продолжи да 
придонесува за приближување до поставените цели на организацијата.  

  



II. Проекти во 2023 година 
 

1. Проект за основање и основни активности на Институтот за медиуми и аналитика ИМА 

Во 2023 година, ИМА продолжи со спроведување на 18-месечениот проект (01 јуни 2022 - 30 
ноември 2023 година) финансиран со грант на Европската фондација за демократија (ЕЕД) од 
Брисел. Цел на проектот беше да го поддржи формирањето на ИМА и производството на 
квалитетни медиумски содржини, истовремено ангажирајќи се во унапредување на слободата на 
медиумите. Во 2023 година, ИМА успешно ги спроведе активностите предвидени со оваа 
иницијатива, фокусирајќи се на продукција на високо-квалитетни медиумски содржини (медиумски 
анализи и аналитички текстови, интервјуа, колумни, видео содржини итн), производство на 
публикации поврзани со медиумските истражувања и мониторинзи на ИМА, како и организирање 
на јавни настани.  

Во 2023 година, тимот на надворешни автори со кои соработуваше ИМА се прошири со нови 
истакнати автори, медиумски уредници и експерти во областите поврзани со целите и мисијата на 
ИМА. Авторите со кои соработуваше има во 2023 година беа д-р Мирјана Малеска, д-р Сефер 
Тахири, Атанас Кировски, Зоран Бојаровски, д-р Катерина Колозова, Арта Тахири-Љатифи, Арѓира 
Елмази, Мартин Тасевски,  Младен Чадиковски, Драган Антоновски, д-р Вики Младенова, м-р 
Едлира Палоши Диша, м-р Кире Василев, м-р Давид Тасевски, Славица Анастасовска, Аслан Вишко 
и др. Тие, заедно со тимот на ИМА, продуцираа висококвалитетни содржини, вклучувајќи 
медиумски анализи, аналитички написи, колумни, мислења и реакции во јавноста, видео содржини 
и др., кои беа објавени на медиумските платформи на ИМА, но и на други влијателни медиуми во 
Северна Македонија на македонски и албански јазик. 

Во текот на годината, околу 330 содржини (статии, колумни, анализи, интервјуа, видео приказни 
итн.) беа произведени и објавени на веб-страницата www.ima.mk на македонски и на албански 
јазик. Содржините на ИМА беа преземени во повеќе од 20 други медиуми, во повеќе од 900 статии, 
вклучувајќи ги: ТВ Алсат, Националната агенција МИА, 24Инфо.мк, Радио Слободна Европа, 
Слободен Печат, НоваТВ.мк, Локално.мк, ЦивилМедиа.мк, Либертас.мк, Бриф.мк, Фронтлајн.мк, 
Рацин.мк, Центар.мк, Зоом.мк, Алмакос.мк, Газета.мк, ina-online.net, shprehja.com, pressonline.al, 
nistori.com, kdp.mk, infoshqip.com etc., zhurnal.mk, sakte.net, populli.mk, tetovasot.com, итн.  

Преку 2600 содржини беа објавени на блог-порталот www.smk.mk на македонски јазик (вклучувајќи 
ги и оние од соработката и размената на содржина со други медиуми и невладини организации).  

Содржините на ИМА се споделуваа и преку страниците и профилите на Фејсбук и Твитер, каде 
достигна значителна публика. На пример, Фејсбук-страницата на ИМА продолжи да расте и 
достигна скоро 6000 следбеници, со просечно од 40.000 до 50.000 гледачи месечно. Исто така, 
Твитер профилот на ИМА продолжува да има добро влијание, особено видео содржините за 
разоткривање на дезинформации, кои добиваа многу споделувања и гледања.  

Ова покажува дека овој проект ја поддржа ИМА во позиционирањето како значајна организација 
во јавноста и медиумите, и една од највлијателните невладини организации во земјата во борбата 
против дезинформации, медиумската дискриминација и поларизација, како и говорот на омраза. 

http://www.ima.mk/
http://www.smk.mk/


Во ноември 2023 година, ИМА ја лансираше новата интернет-страница www.poligraf.mk (на 
албански и македонски јазик), на којa се објавува содржината од ТВ-емисијата „Полиграф“ на ИМА, 
која се произведува во соработка со националната ТВ Алсат, како и содржината од други 
организации кои разоткриваат влијателни дезинформации во медиумите и на социјалните мрежи.  

Исто така, ја редизајниравме и репрограмиравме главната веб-страница на ИМА (www.ima.mk), со 
јазични верзии на македонски, албански и англиски јазик), која сега изгледа професионално и е 
значително полесна за употреба и пребарување.  

Во склоп на проектот, во 2023 година ИМА организираше 5 јавни настани (панел дискусии), објави 
и промовираше 5 квартални изданија:  

На 26.01.2023 година во „Бруталиск“ во Скопје, ИМА го организираше вториот јавен настан и го 
промовираше својот втор квартален извештај и публикација: „Руски и проруски дезинформации во 
Северна Македонија: Анализа на пропагандни наративи и студии на случај“. Настанот опфати панел 
дискусија со авторот на публикацијата Жарко Трајаноски, аналитичарот Зоран Бојаровски и Росана 
Алексоска од Граѓанската асоцијација МОСТ. Овој настан, на кој присуствуваа околу 25 учесници, 
меѓу кои претставници на институции, медиумски уредници, експерти и активисти на граѓански 
организации, имаше добра покриеност во медиумите, вклучително и вестите на националните ТВ 
станици (Телма, Алсат, ТВ24), националната новинска агенција. МВР, и неколку влијателни портали. 

На 18.05.2023 во Хотел Сити Парк во Скопје, ИМА го организираше третиот јавен настан и го 
промовираше своето трето издание: "Слободата на медиумите наспроти политичките притисоци и 
пропаганда, дезинформации и говор на омраза: Како понатаму?". Настанот вклучуваше панел 
дискусија со авторите на анализите Младен Чадиковски - претседател на ЗНМ, Драган Антоновски 
- генерален директор на МИА, Арта Тахири - уредник на вести во ТВ Алсат и Атанас Кировски - 
поранешен главен уредник на ТВ Телма. На настанот учествуваа околу 25 учесници, вклучувајќи 
искусни уредници, експерти, претставници на професионални медиумски организации и НВО, и 
имаше одлична медиумска покриеност, вклучувајќи објави во вестите на националните ТВ Алсат, 
ТВ24), весници, пренос во живо од МИА, и објави во околу 20 влијателни портали.  

На 29.06.2023 во Хотел Сити Парк во Скопје, ИМА го организираше четвртиот јавен настан и ја 
промовираше својата четврта публикација "Медиумите и кампањите со дезинформации и говор на 
омраза против родова и сексуална еднаквост" (електронско издание објавено во август 2023 година 
на македонски јазик); Панелисти на настанот беа д-р Вики Младенова (меѓународни студии), м-р 
Драгана Дрндаревска, (Коалиција "Сексуални и здравствени права на маргинализираните 
заедници"), м-р Кире Василев, (истражувач и поранешен член на Комисијата за спречување и 
заштита од дискриминација), м-р Давид Тасевски, (извршен директор на Квир Центар), и Жарко 
Трајаноски - раководител на истражувања во ИМА. Настанот доби добра медиумска покриеност, со 
околу 20 статии објавени пред и по настанот од страна на истакнати онлајн медиуми во земјата. 
Публикацијата што ги содржи анализите од панелистите беше објавена во август 2023 година. 

На 28.09.2023 во Хотел Сити Парк во Скопје, ИМА го организираше петтиот јавен настан и го 
промовираше петтото квартално издание/публикација: "Уставните измени во медиумите: 
Дезинформации, медиумски манипулации, говор на омраза (анализи)" вклучувајќи печатена 
верзија на македонски јазик и електронска верзија на македонски, англиски и албански јазик; . 
Панелистите на настанот беа д-р Сефер Тахири (универзитетски професор), Зоран Бојаровски 

(долгогодишен медиумски уредник) и Жарко Трајаноски од ИМА. На настанот присуствуваа 30 
учесници - медиумски уредници, експерти, претставници на професионални медиумски 
организации и НВО-а, претставници на национални институции и меѓународни организации и 
амбасади. Настанот и публикацијата имаа одлична медиумска покриеност, вклучувајќи извештаи 
во вести на националните ТВ Канал5 и Алсат, ТВ21, пренос во живо од МИА, објава во дневниот 
весник Слободен печат, и статии во околу 20 влијателни портали. 

На 28.09.2023 во Хотел Квинс во Скопје, ИМА го организираше шестиот јавен настан и го 
промовираше своето шесто квартално издание  "Медиумите и човековите права (анализи)" - 
електронско издание. Панелистите на настанот беа Насер Зибери – Народен правобранител, 
Славица Анастасовска - Хелсиншки комитет за човекови права, Вики Младенова - д-р по 
меѓународни студии, д-р Сефер Тахири, и Џабир Дерала - претседател на ЦИВИЛ. Присуствуваа 
околу 30 учесници, вклучувајќи медиски уредници и новинари, експерти, активисти за човекови 
права, претставници на НВО-а и национални институции. Оваа дискусија и публикација исто така 
добија одлична медиумска покриеност, вклучувајќи извештаи во вести на националната ТВ станица 
Алсат, пренос во живо од националната агенција МИА, и статии во околу 15 влијателни портали. 

Освен тоа, претседателот на ИМА, Петрит Сарачини, учествуваше во повеќе ТВ-дебати и интервјуа 
на актуелни медиумски прашања на популарни национални ТВ и онлајн медиуми: 

- Дебата на националната кабловска ТВ21 "Клик Плус" (16.02.2023);  
- Интервју за Агенцијата META, една година од руската агресија "ЗОШТО (НЕ) Е ТАКА: 

Најраспространетите митови и дезинформации за војната во Украина" (24.02.2023);  
- Дебата на националната ТВ Канал 5, "Само вистина" (27.02.2023);  
- Интервју за јавниот сервис на албански јазик MTV2, "Интервју на неделата" (24.03.2023); 
- Интервју за "Попладне со Алсат" (20.04.2023); 
- Интервју за Радио Слободна Европа на албански јазик (15.04.2023) 
- Интервју за Радио Слободна Европа - албанска редакција (27.07.2023);  
- Интервју за ТВ Алсат (29.08.2023); 
- Интервју во живо за популарното ТВ емисија "Вести плус" на ТВ Канал 5 (12.09.2023); 
- Интервју за влијателниот портал Zhurnal.mk, на тема дезинформации (13.10.2023); 
- Учество во дебатната емисија "Само вистина" на националната ТВ Канал 5 (18.10.2023); 
- Интервју во живо на "Отворено студио" на Цивил Медиа (04.11.2023); 
- Изјава за анализа на јавниот сервис МТВ2, "Дезинформации, 'удар' за евро-интеграцискиот 

процес!", која беше емитувана во ТВ вести на албански јазик (25.11.2023).  
 

2. Проект – „Полиграф“ ТВ емисија за разоткривање дезинформации и неточни вести (прва 
и втора сезона) 

Во 2023 г., ИМА го реализираше успешно првиот 9-месечен проект (септември 2022 – мај 2023 
година) финансиран од Амбасадата на САД во Северна Македонија за продукција и емитување на 
24 епизоди на ТВ емисија „Полиграф“ за разоткривање дезинформации и неточни вести, кој се 
спроведе во соработка со ТВ Алсат.  До крајот на мај 2023 година, беа емитувани преостанатите 12 
епизоди од предвидените 24 епизоди на проектот, во ударен термин – секој понеделник во 19:45 
часот, веднаш по главните вести на ТВ Алсат.  



Трите дела/приказни од секоја од 24 епизоди на „Полиграф“ беа објавени и поединечно, на 
веб-страници, YouTube и социјални мрежи на ИМА и ТВ Алсат. Во 2023 година, беа објавени 36 од 
вкупно 72 стории на македонски и на албански јазик, кои беа реобјавени во 143 други популарни 
онлајн медиуми. Емисијата исто така се емитуваше во живо на Фејсбук-страницата на Алсат со 
повеќе од 466.000 следбеници, и на Фејсбук-страницата на ИМА со 5000 следбеници.  

Во овој период, „Полиграф“ се рангираше меѓу првите три најуспешни емисии на ТВ Алсат, со 
просек од околу 80.000 гледачи по емисија, што е доказ за успешноста на проектот и покажува дека 
мејнстрим публиката е заинтересирана за разоткривање на дезинформациите. Според мерењата 
на публиката за премиерните емитувања, целосниот серијал имаше големо достигнување и 
видливост: неколку од 24 епизоди што беа емитувани од почетокот на проектот имаа 90 до 100.000 
гледачи на ТВ, додека гледачката популарност на другите епизоди се движеше од 60.000 до 90.000 
гледачи, што прави вкупен досег од околу 2.000.000 гледачи за 24 епизоди. 

По успешната реализација на првиот грант, во октомври 2023 година, ИМА конкурираше и успеа 
да добие втор грант од Американската амбасада за продукција на втората сезона на „Полиграф“. 
До крајот на 2023 година, беа продуцирани  8 епизоди, емитувани во ударен термин (недела 19:45ч, 
веднаш по главните вести на Алсат). „Полиграф“ продолжи да бележи висока гледаност од околу 
60.000 гледачи по епизода, со што е една од трите најуспешни емисии емитувани на ТВ Алсат. 
Сториите објавени како дел од „Полиграф“ беа реобјавени во 149 написи од речиси 20 онлајн 
медиуми на македонски и албански јазик.  

3. Проект – Зајакнување на прогресивните и продемократските дигитални медиуми во 
Северна Македонија 

Во декември 2022 г., ИМА потпиша договор за 9-месечна соработка со проектот „Зајакнување 
на прогресивните и продемократските дигитални медиуми во Северна Македонија (Промовирање 
на демократијата и спротивставување на националистичката пропаганда)“, финансиран од 
Фондацијата за демократија и плурализам од Шведска, а имплементиран од ЦИВИЛ – Центар за 
слобода. Проектот обезбеди финансиска и техничка поддршка за повеќе онлајн медиуми кои ги 
поддржуваат евроатлантските интеграции на земјата, спротивставувајќи се на национализмот, 
антизападната и антидемократската пропаганда и дезинформации, промовирајќи европски 
вредности, толеранција, солидарност, антидискриминација и критичко размислување. Проектот 
вклучуваше објавување и размена на содржини помеѓу членовите на мрежата, а ИМА ги објавуваше 
овие содржини на блог-порталот www.smk.mk на македонски јазик.  

Во август 2023 година, ИМА успешно ја заврши првата фаза од оваа соработка, а во октомври 
2023 го потпиша новиот договор за соработка со овој проект, со што ги продолжува продукциските 
активности и соработката со повеќе онлајн медиуми во земјава. Во 2023 година, објавени се повеќе 
од 2600 содржини од други членови на мрежата и повеќе од 300 содржини од ИМА. 

4. Проект – „Преку деполаризација до демократски, стабилни и инклузивни институции: 
Придонесот на граѓанското општество“ 

ИМА беше дел од партнерскиот конзорциум предводен од Институтот за општествени и 
хуманистички науки (ИОХН-С) во кој учествуваа и Здружението на граѓани за ретки болести „Живот 
со Предизвици“ и Балканскиот центар за регионална соработка, кој го спроведe 10-месечниот 



проект (јануари-октомври 2023 година): „Преку деполаризација до демократски, стабилни и 
инклузивни институции: Придонесот на граѓанското општество“, финансиран преку програмата 
ЦИВИКА Мобилитас. Цел на проектот беше критички и информиран дијалог, следење, анализа и 
застапување на политики кои ќе придонесат за зајакнување на капацитетите на извршната власт за 
градење демократски и инклузивни институции. 

Во склоп на проектот, ИМА спроведе мониторинг на медиумските објави на темите 
„демократски институции“, „владеење на правото“ и „реформа на јавна администрација“, објавени 
2022-2023 година, пред и по започнувањето на преговорите со ЕУ, кој го следеше и медиумското 
покривање на овие теми што предизвикува поларизација на медиумскиот дискурс. Извештајот од 
мониторингот упатува на над 300 содржини и кластери од медиумски наслови, дава преглед како 
медиумите ги покриваат овие теми, и како во јавноста се претставени ставовите на државните 
функционери, експертите, претставниците на граѓанското општество и други учесници во јавната 
комуникација. Извештајот овозможува разбирање на различните видови на поларизација на 
јавниот дискурс и на главните наративи со дезинформации во врска со ЕУ-интеграциите. Финалниот 
извештај од наодите од мониторингот беше објавен во форма на печатена публикација, а клучните 
наоди беа составен дел од финалната студија што е дел од активностите на партнерската акција.  

На 30.10.2023 во Скопје, ИМА организираше јавен настан на кој ја промовираше публикацијата 
од мониторингот: „Во(н) фокусот на медиумите: Демократски институции, владеење на правото и 
реформи во јавната администрација“. На настанот говореа амбасадорката на Швајцарија во 
Р.Северна Македонија, Н.Е. Вероник Хулман, вицепремиерката задолжена за политики на добро 
владеење Славица Грковска, директорот на МЦМС Александар Кржаловски, директорката на ИОХН-
Скопје д-р Катерина Колозова, и раководителот на истражувања во ИМА Жарко Трајаноски. 
Настанот имаше одлична медиумска покриеност – за него се извести во над 40 објави од медиумите 
на македонски и албански јазик. 

ИМА се вклучи во распространување на идејата за деполаризација преку медиумите на 
македонски и албански јазик, со продукција, објавување и медиумско дисеминирање на интервјуа 
со граѓански активисти и претставници на институциите, изработка на студии на случај кои беа 
пласирани медиумски, изработка на визуелизации за онлајн кампања преку социјалните мрежи, 
како и објавување на содржини од партнерските организации. 

Во врска со темите кои ги адресираше проектот, ИМА реализираше осум интервјуа кои се 
објавија на платформата #depolarizirajse, медиумските платформи на ИМА и повеќе онлајн 
медиуми на македонски и албански јазик: со претседателката на „Живот со Предизвици“, Весна 
Алексовска; со директорката на ИОХН-С, д-р Катерина Колозова; со заменик-претседателот на 
Владата задолжен за евроинтеграции, Бојан Маричиќ; со Славица Грковска, заменик-претседател 
на Владата задолжена за политики за добро владеење; со министерот за информатичко општество 
и јавна администрација, Азир Алиу; со извршниот директор на МЦМС, Александар Кржаловски; со  
министерот за внатрешни работи, Оливер Спасовски; со народниот правобранител, Насер Зибери.  

Дополнително, ИМА на медиумските платформи објави неколку приказни од рубриката „Моја 
приказна“ на платформата #depolarizirajse, текстови и извештаи од активностите на партнерските 
организации, како и четири студии на случаи поврзани со проблеми на граѓаните во пристапот до 
институциите и кршење на човековите права на припадници на маргинализирани заедници.  



Покрај постојаната кампања којашто се одвиваше на веб платформите на ИМА, на проектот и 
партнерските организации, во овој период, базирајќи се на објавените интервјуа од 2 
вицепремиери, 2 министри, 3 лидери од граѓанскиот сектор и народниот правобранител, ИМА во 
соработка со ИОХН – Скопје подготви кампања со 28 визуелизации на македонски и албански јазик, 
која се споделуваше преку социјалните мрежи (страниците на ИМА, ИОХН-Скопје и партнерските 
организации) во втората половина од октомври 2023 година.  

 
III. Соработка со медиуми и граѓански организации 

ИМА продолжува со успешната соработка со националната ТВ станица Алсат, базирана на 
потпишаниот Меморандумот за соработка потпишан во 2022 година. Заедно со Алсат, ИМА разви 
проект за ТВ емисија за разоткривање дезинформации, за кој доби два гранта од Амбасадата на 
САД во Скопје. Во мај 2023 година ИМА и Алсат ја завршија успешно продукцијата на првата сезона 
на ТВ емисијата „Полиграф“, а во октомври 2023 продолжија со соработката и производството на 
втората сезона на оваа ТВ емисија за разоткривање дезинформации и неточни вести. 

Во август 2022 година, ИМА потпиша Меморандум за соработка со Скопскиот Квир Центар, 
граѓанска организација што работи во областа на заштитата на правата на сексуалните малцинства. 
Во 2023 година двете организации продолжија со успешната соработка. ИМА изработи стории кои 
ги промовираат случаите покренати пред Комисијата за спречување и заштита од дискриминација 
и го поддржа Квир центарот за претставување на своите активности во јавноста.  

ИМА во континуитет имаше средби и учествуваше во активности на други угледни граѓански 
организации кои работат во областа на медиумите и справување со дезинформациите, како што се 
Фондацијата Метаморфозис и Цивил - Центарот за слобода, кои вклучуваат соработка во заеднички 
иницијативи и соработка за размена на медиумски содржини. 

На покана на Фондацијата Метаморфозис, ИМА стана дел од иницијативната група на граѓански 
организации кои работеа на изработка на документ со препораки како основа за заедничко 
општествено дејствување за решавање на проблемот со дезинформациите. Во 2023 година, ИМА 
продолжи да учествува во активностите на оваа инцијатива, кои вклучуваа средби со 
претставниците на Владата за претставување на препораките за институциите на Владата и 
формирање на работни групи кои ќе развијат стратегии и акциски планови за специфични тематски 
области поврзани со процесот. Еден видлив успех од оваа иницијатива е што Владата го вклучи 
прашањето за борбата против дезинформации во Работната програма на Владата за 2024 година. 

 

IV. Соработка со институции 

2023 година ИМА ја продолжи добрата соработка со Министерството за информатичко 
општество и администрација и учествуваше во процесот на дефинирање/креирање суштински 
законски одредби, како дел од активностите на проектот за усогласување на националното 
законодавство за медиуми со законодавството на ЕУ и стандардите за медиуми. Претставници на 
ИМА учествуваа на неколку јавни расправи и консултации организирани како дел од овој процес: 
6.04.2023 - втората јавна консултација за предложените промени на Законот за АВМУ; 09.06.2023 
година - работна средба за втората фаза на предложените промени на Законот за АВМУ; 19.06.2023 



- јавната дебата организирана од МИОА во Клубот на пратеници во Скопје; 12-13.10.2023, 
претставниците на ИМА учествуваа во работилниците во рамките на проектот "ЕУ за слобода на 
изразување: Усогласување на националното медиумско законодавство со правилата и стандардите 
на ЕУ", организиран од Конзорциумот B&S Europe. 

Во 2023 година, ИМА оствари соработка и со Кабинетот на г-а Славица Грковска, заменик на 
претседателот на Владата на РСМ задолжена за политики на добро владеење, со која во април 2023 
беше реализирано интервју за спроведувањето на политиките на добро владеење за унапредување 
на демократските институции и владеењето на правото, справувањето со корупцијата и реформите 
во јавната администрација, дигитализацијата на јавните услуги, сајбер безбедноста и 
дезинформациите. Во октомври 2023, Грковска учествуваше како панелистка на јавен настан на 
ИМА и промоција на публикацијата: „Во(н) фокусот на медиумите: Демократски институции, 
владеење на правото и реформи во јавната администрација“. Соработката резултираше и со 
официјално писмо за поддршка на ИМА од Кабинетот на Грковска.  

 

V. Учество на јавни настани: конференции, дебати, јавни расправи, работилници 

Во 2023 година, претставници на ИМА учествуваа на неколку регионални конференции од 
областа на медиумите, главно на настани чија тема беше справување со дезинформации. Овие 
настани  беа искористени за промоција на работата на ИМА, воспоставување нови контакти и 
барање можности за соработка со други организации.  

• На 16.03.2023, Жарко Трајаноски беше говорник на онлајн Тематски Истражувачки Состанок: 
„Странски влијанија, агресијата кон Украина и влијанието на етно-национализмот и 
насилниот екстремизам во Западен Балкан: Перспектива на Превенирање и 
Спротивставување на Насилен Екстремизам (P/CVE perspective).  Трајановски имаше 
презентација на тема „ Руски и проруски дезинформациски кампањи и наративи во Северна 
Македонија и нивното влијание врз етно-национализмот“.  

• На 5.04.2023, Петрит Сарачини беше панелист на јавна дискусија “Говор на омраза – што е 
тоа?“ во организација на Европското здружение на студентите по право ЕЛСА.  

• На 5.05.2023, Петрит Сарачини беше панелист на регионалната онлајн конференција „Не за 
лажното – Западен Балкан против дезинформации“, организирана од American Spaces.  

• На 16.05.2023, Сарачини беше говорник на конференцијата „Односи помеѓу заедниците: 
перцепции, стравувања, предизвици и решенија“ во организација на Цивил.  

• На 19.05.2023 во Скопје, Трајаноски беше панелист на Конференцијата А5 за стратешки 
комуникации „Медиумска писменост и справувањето со дезинформации – подготвеноста 
на институциите за заштита од хибридни влијанија“, во организација на МНР на РСМ. 

• На 5.09.2023, Сарачини учествуваше на настанот "Борба против дезинформации: Цело 
општество" во Скопје, организиран од Центарот за европски перспективи од Словенија, во 
рамки на регионалниот проект за борба против дезинформации.  

• На 29.09.2023, Трајаноски беше панелист на третата кафе-дебата "Медиумите како еден од 
Клучните Елементи за Односите Меѓу Северна Македонија и Бугарија", организирана од 
Еуротинк Македонија во рамки на проектот "Поврзување на граѓанските општества: 
Република Северна Македонија и Република Бугарија".  



• На 04.10.2023, Трајаноски водеше работилница за Соочување со анти-родови 
дезинформации во медиумите, како дел од "Gender Summit Skopje 2023, The New 
Gen(D)eration", организиран од Коалицијата Маргини Скопје.  

• На 24.10.2023, Сарачини учествуваше на конференцијата "Медиумска писменост во 
дигиталниот простор", која беше дел од Деновите на медиумска писменост организирани 
од АВМУ и неколку медиумски невладини организации.  

• Од 31.10 до 2.11 2023, Сарачини учествуваше на работилницата „Медиумите и изборите“, 
организирана од Меѓународната фондација за изборни системи (IFES).  

• На 15.11.2023, Сарачини беше говорник на Националниот форум на Цивика Мобилитас: "Од 
граѓанска активност кон социјална промена - очекувања наспроти реалноста". 

• На 5 и 6.12.2023, Сарачини учествуваше на регионалната Годишна конференција за 
дигитални права 2023 организирана од БИРН во Сараево. 

 

VI. Донатори и партнери 

Донатори на проекти со кои се остваруваа активностите на ИМА во 2023 година се:  

- Европскиот фонд за демократија од Брисел (European Endowment for Democracy - EED); 
- Американската амбасада во Северна Македонија;  
- Програмата Цивика мобилитас финансирана од Швајцарската агенција за развој; 
-  Фондацијата за демократија и плурализам од Шведска. 

Преку меморандуми за соработка, договори за соработка и заеднички проекти, ИМА оствари 
партнерство и соработка со повеќе медиуми и граѓански организации, како што се ТВ Алсат, Цивил 
– Центар за слобода, Институтот за општествени и хуманистички науки (ИОХН-С), Здружението на 
граѓани за ретки болести „Живот со Предизвици“,  Балканскиот центар за регионална соработка, 
Скопскиот Квир центар итн. 

Воедно, ИМА соработува и учествува во заедничкиот процес за општествено дејствување за 
справување против дезинформациите со Фондацијата Метаморфозис и други истакнати медиумски 
организации. 

 



ФИНАНСИСКИ ИЗВЕШТАЈ ИНСТИТУТ ЗА МЕДИУМИ И АНАЛИТИКА  ИМА СКОПЈЕ
01.01.2023-31.12.2023

А: БИЛАНС НА ПРИХОДИТЕ И РАСХОДИТЕ
I: Приходи 5763059

1 Приходи од донации
2 Приходи од проекти грантови (Полиграф 2022-23, Полиграф 2023-24, Проект ЕЕД, Проект Деполаризирај се) 3828082
3 Приходи од договор за соработка со „Проект за зајакнување на прогресивните медиуми во РСМ“ на Цивил 614000
4 Пренесен вишок од минатата година 1320977

Вкупни приходи: 5763059

II: Трошоци
1 Трошоци за ЦРМ и банкарска провизија 30442
2 Негативни курсни разлики 29059
3 Трошоци за потрошени канцелариски и др. материјали 29972
4 Трошоци за потрошена вода 0
5 Трошоци за потрошена електрична и топлинска енергија 0
6 Трошоци за гориво 65592
7 Трошоци за ПТТ, интернет услуги 84377
8 Трошоци за Фб промоции и објави 84958
9 Трошоци за продукција - ТВ Алсат (продукција на емисијата Полиграф) 476688

10 Трошоци за обуки
11 Трошоци за изнајмување на простор 45185
12 Патни трошоци за проектни активности
13 Трошоци за печатење публикации 310105
14 Oстанати  трошоци 42305
15 Трошоци за услуги по договор за дело
16 Трошоци за авторски хонорари и книговодствени услуги 3981113
17 Трошоци за сметководствени услуги
18 Услуги од соработници F.B 0
19 Трошоци за вработените (Здравствени услуги и сл.)
20 Останати расходи-репрезент 48187
21 Трошоци за Ревизија



22 Пренесени средства на партнерски организации
23 Трошоци за капитални средства
24 Трошоци за даноци, задржан данок на добивка

Вкупни трошоци 5227983

Наменски средства за 2023 година 535076

Биланс на состојба на 31.12.2023година

I: Средства
1 Основни средства
2 Денарска сметка ИМА 185357
3 Денарска сметка- Полиграф ТВ емисија за разоткривање дезинформации и неточни вести 349619
4 Денарска сметка ТВ емисија за разоткривање дезинформации и неточни вести 100
5  Побарувања за уплата на донација 0
6 Побарувања од претплата на данок на личен доход
7 Депозит за наемнина
8 Пресметани трошоци (АВР) 0

Вкупни средства: 535076

II: Обврски
1 Обврски кон добавувачи
2 Други краткорочни обврски 0
3 Обврски за даноци
4 Обврски за краткорочни заеми
5 Обврски за плати и продонеси
6 Наменски средства за 2023 година 535076
7 Деловен фонд

Вкупно обврски: 535076

